
4º ESO / Baiona

Baiona é un concello único, un
concello singular pola contor­
na en que se inscribe e polas
xentes que o habitan, persoas
que viven namoradas da súa
baía e do mar que baña as súas
praias. Neste artigo imos reali­
zar un percorrido por algúns
destes espazos, e mais polos
monumentos e edificios únicos
que alimentan o seu histórico
pasado. Un dos espazos máis
singulares é o esteiro da Foz,
un hábitat natural compartido
cos concellos de Nigrán e
Gondomar situado na desem­
bocadura do río Miñor, do río
Groba e do río Belesar. Foi in­
cluído dende 1999 na Rede
Natura 2000 da Unión Europea
pola súa calidade ambiental e
paisaxística e
por ser zona de
refuxio dunha
gran variedade
de aves acuáti­
cas, especial­
mente
limícolas.
Ocupa una ex­
tensión de 91,85 ha estendén­
dose dende a Xunqueira ata a
súa entrada na baía de Baiona,

xunto á praia da Ladeira. A ría
presenta partes areosas e ma­
rismas. A súa vexetación está

composta prin­
cipalmente por
xuncos. Durante
a marea alta este
lugar é coma un
lago, resgardado
dos ventos do­
minantes, grazas
ao areal da praia

de Ladeira e do monte Louri­
do, o que o converte nun lugar
privilexiado para a práctica

dalgunhas actividades acuáti­
cas. O humidal da Foz é tamén
fonte de recursos marisqueiros.
Un paseo peonil, desde a praia
de Ladeira en Baiona ata o
monte Lourido, permite perco­
rrer toda a súa periferia. A pon­
te románica da Ramallosa: un
tesouro medieval en Galicia.
Situada entre os concellos de
Nigrán e Baiona, a ponte
románica da Ramallosa eríxe­
se coma un impoñente símbo­
lo do patrimonio histórico ga­
lego. Construída no século

XIII, esta ponte de pedra atra­
vesa o río Miñor, unindo am­
bas localidades. A súa arquitec­
tura, caracterizada polos seus
dez arcos de medio punto e
apuntados, reflicte o paso do
románico tardío ao gótico ce­
do. Declarada Ben de Interese
Cultural en 1994, a ponte non
só destaca polo seu valor patri­
monial, senón tamén pola súa
beleza paisaxística, pois está
rodeada por unha contorna na­
tural exuberante. Máis aló do
seu atractivo visual, a ponte

tamén alberga unha curiosa
lenda. Cóntase que as mulleres
que tiñan dificultades para
concibir pedíronlle ao primei­
ro home que cruzase a ponte
que lles botara auga na barriga
con auga do río. As praias
baionesas son a punta de lanza
do turismo desta zona. Unha
das máis relevantes é a praia da
Barbeira, que se localiza entre
o Club de Iates e a praia da Ri­
beira, separada polo baluarte
do Cantiño, pertencente á for­
taleza de Monterreal, edificio
moi emblemático da vila. Por
enriba dela discorre o paseo
que rodea o Monte Boi, onde
se localiza a fortaleza do Para­
dor. Ten 220 metros de lonxi­
tude, con area moi fina e cun­
has augas moi calmas ao estar
orientada cara ao leste, en ple­
na baía de Baiona. Ademais
encóntrase protexida polo pei­
rao do Club de Iates e cara ao
outro lado pola Doca. O seu
aceso é libre dende A Palma ou
bordeando todo o castelo. A
respecto dos seus servizos,
nesta praia hai implementados
aseos públicos e duchas ou la­
vadoiros onde poder limparse
a area. Ademais, hai instaladas
ramplas de acceso e pasarelas
para persoas con mobilidade
reducida e carriños de bebés.
Todos estes elementos axudan
a que algunhas destas praias
poidan acadar recoñecementos
como o da Bandeira Azul.

Baiona, unha vila cun patrimonio
natural e cultural único en Galicia

As árbores autóctonas constitúen unha fonte de

Alumnado de 1ºESO/ Baio­
na

Acivro: Úsase como laxante e
diurético, as súas propiedades
derivan da presenza de ilicina
nas súas follas. Na xardinería,
ten un uso importante pola súa
beleza, ademais de ser exce­
lente sebe porque tolera ben a

poda. A súa madeira é moi
apreciada por ser dura e com­
pacta, sen debuxo.
Bidueiro: Posúe unha madei­
ra branda e elástica, fácil de
traballar, que se emprega na
carpintería e na elaboración de
utensilios para uso doméstico:
cubertos, pratos e zocas.
Acereiro: A súa madeira é de
cor rosado e úsase na ebanis­

tería e carpintería lixeira. Os
seus froitos vermellos e carno­
sos non son comestibles para
os humanos, pero si para que
as aves, para as que constitúe
unha importante fonte de ali­
mentación.
Castiñeiro: ten propiedades
astrinxentes e antiinflamato­
rias, polo que se emprega para
o tratamento de eccemas e

frieiras. A súa madeira foi am­
plamente utilizada para os máis
diversos usos: a construción,
carpintería interior e exterior,
toneis, barcas, postes e hórreos.
Tamén proporciona un froito
comestible agochado nun ou­
rizo, a castaña, que se pode
consumir cru ou cociñado.
Nalgúns lugares mesmo subs­
tituía á pataca.

Cerdeira: Cos seus froitos,
comestibles, elabóranse multi­
tude de bebidas. A tisana feita
cos rabos das cereixas ou das
guindas emprégase na medici­
na tradicional polas súas pro­
piedades diuréticas. A madeira
das cerdeiras é dura e de cor
castaña clara, e úsase para a
fabricación de mobles, aínda
que ten o inconveniente da

4º ESO / Baiona

Un dos areais máis coñecidos
neste concello é a praia dos
Frailes, que ten unha curiosa
historia. O 20 de xaneiro de
1995 inaugurábase o Paseo do
Monte Boi, de 2 quilómetros
de lonxitude, que rodea as mu­
rallas dende a Praia da Con­
cheira e remata na Torre do
Reloxo. O paseo rodea a forta­
leza de Monterreal, dende A
Palma, por todo o perímetro da
muralla. Cara ao oeste, moi
preto da praia da Concheira,
hai un pequeno areal formado
por anacos de cunchas situado
dentro do Parador de Baiona.
Está rodeado de rochas e a súa
zona de baño é máis pequena.
Ten un ancho duns 60 metros
de area pero só 25 metros de
liña de baño. Esta praia recibe
o seu nome porque se conta
que aquí se bañaban os frades
do convento franciscano que
había no interior da fortaleza.
Unha porta na muralla, aínda
existente, daba acceso a esta
praia. O convento desapareceu
no século XIX. Por outra ban­
da, a praia da Concheira é un

areal moi antigo e único no sur
de Galicia, situado en Baiona,
a escasa distancia do seu cen­
tro urbano, preto do paseo do
Monte Boi que rodea o para­
dor, un gran hotel luxoso que
foi considerado o máis bonito
de España segundo as guías
Lonely Planet. A praia mide
apenas 75 metros, conta cunha
area grosa e repleta de varieda­

de de cunchas, de aí o seu no­
me. Está orientada cara ao
océano Atlántico, polo que ten
moitas ondas e vento. Como é
moi estreita, por mor da abun­
dancia de rochas no mar, non a
fai apta para exercicios náuti­
cos. Nestes últimos anos con­
seguiu a bandeira azul pola ca­
lidade da súa excelente auga,
con ausencia total de contami­

nación. Outro dos lugares em­
blemáticos é a Doca. Trátase
dun brazo de formigón de 300
metros en cuxo final hai un pe­
queno faro, que fai de guía pa­
ra as embarcacións. Pero a Do­
ca non só é isto, senón que é un
elemento moi representativo da
vila baionesa, xa que dende a
súa creación os rapaces van
bañarse e tirarse dende a chai­

ra ou dende as rochas. Malia
que actualmente esa activida­
de se segue a realizar, dende
hai uns anos está prohibido
pola súa perigosidade, por mor
da altura e polas rochas próxi­
mas a esta zona. Os mariñeiros
tamén soen acudir ao lugar pa­
ra exercer a actividade de pes­
ca. Dende hai uns anos co­
locáronse varandas para o
tránsito seguro dos turistas e
habitantes que tamén acoden a
visitala polas súas vistas. Que
sería de Baiona sen o mellor
lugar para tomar o sol e diver­
tirse? Á marxe das praias,
tamén nas proximidades de
Baiona, en Baíña, existe un dos
conxuntos de representacións
de petróglifos máis importan­
tes de Galicia. Con máis de 45
representacións de animais e
de actividades como a caza, é
un dos descubrimentos ar­
queolóxicos máis famosos e
importantes da nosa contorna.
Foi descuberto por accidente
en 1984 nun camiño de paso
entre as parroquias de Baiona.
Conta con máis de trinta
superficies gravadas con
diversos debuxos.//

As praias da Barbeira, dos Frailes e da
Concheira forman areais de gran calidade

tendencia que se ten que cur­
var.
Carballo: A madeira do car­
ballo, densa e resistente á hu­
midade, foi moi empregada no
noso país tanto na construción
como na carpintaría. As lan­
dras poden empregarse en for­
modo de infusión, mesmo pa­
ra fabricar licor de landra, en

repostería, a modo de infusión,
mesmo para fins médicos polo
seu alto contido en ácido olei­
co (protector cardiovascular).
Érbedo: Utilízase como plan­
ta ornamental en parques e
xardíns. As follas e a cortiza
úsanse en farmacia pois teñen
propiedades adstrinxentes
(combaten a diarrea…) e an­

tisépticas. Os froitos, que
posúen de forma natural unha
pequena cantidade de alcol,
utilízanse para facer marmela­
das e, fermentados como lico­
res ou augardentes. A madei­
ra, ademais de ser un bo com­
bustible, tamén se usa para fa­
cer mangos para ferramentas
ou postes.

Salgueiro: Utilízase para me­
dicinas que tratan as afeccións
reumáticas leves, as dores le­
ves como a de cabeza ou a
menstrual e tamén para o trata­
mento sintomático dos estados
febrís grazas á salicina presen­
te nas súas follas.
Pereira brava: Emprégase
como guía para enxertar pe­

reiras e maceiras de calquera
variedade. Ten unha leña exce­
lente para combustible e pro­
duce moi bo carbón.
Maceira brava: O seu froito,
pódese consumir cru ou co­
ciñado e prevén a diabete e as
alteracións cardiovasculares.
Utilízase como patrón de en­
xerto de maceiras cultivadas. //

recursos a ter en conta para a comarca

Dende hai varios anos, o
debate arredor do uso de Edixgal ou o
libro de texto é un tema que causa
controversia polas vantaxes e
desvantaxes que posúe cada opción.
Unha das principais cuestións a ter en
conta cando escollemos entre Edixgal
ou un libro de texto é que o éxito da
selección depende máis do seu uso ca
das súas características propias. Isto
ocorre, por exemplo, cando pensamos
na organización: o libro de texto pode
ser moi útil para facer apuntamentos ou
usar marcadores como os post­it que
sinalizan as páxinas. Ademais, a
repartición por temas axuda a ter unha
idea global da materia. Pero, aínda que
na contorna virtual a información estea

máis xunta, tamén se pode separar en
distintos apartados xa sexa con títulos
ou con recadros despregábeis. Ambos
ofrecen formas de clasificar a materia,
pero depende dos gustos do usuario
elixir cal é a mellor opción.

Quen defende o libro en papel
considera que grazas a el, a maioría das
persoas teñen máis concentración nos
seus estudos. Este non distrae tanto
como cando se traballa no ordenador.
Internet dános acceso a moitas páxinas
que poden facernos desatender o noso
traballo, como xogos, webs de venda
de produtos... Ademais, o abuso das
pantallas pode afectar negativamente á
vista e calidade de sono, polo que cando

traballamos no Edixgal hai moitos
factores que nos poden distraer do noso
obxectivo e empeorar a capacidade de
aprendizaxe. Alén diso, as persoas que
optan polo libro de texto tamén
mencionan como contra a necesidade
de dispoñer de internet, cobertura e
batería, que pode crear problemas para
acceder a un documento.

Pola súa banda, para quen
prefire Edixgal, o portátil proporciona
pouco peso na mochila, permite buscar
información concreta de xeito rápido
debido á procura automática de
palabras ou conceptos chave e facilita
as entregas de traballo virtuais, de
forma que non deixa lugar para escusas

de follas estragadas ou extraviadas. O
Edixgal achega máis comodidade, dado
que é máis sinxelo de empregar. Usar
esta plataforma tamén é máis
económico, posto que non hai que
gastar diñeiro en mercar todos os libros.

En conclusión, nós pensamos
que non hai unha opción correcta,
debido a que as preferencias dependen
de cada persoa. Tanto a aula virtual
coma o libro poderían complementarse,
xa que desde a plataforma virtual pode
resumirse ou ampliarse o contido en
papel e explicalo doutra maneira. No
fin, os dous materiais de estudo teñen
as súas vantaxes e desvantaxes e o
importante é saber empregalas ben.//

E­Dixgal fronte ao libro de texto: quen gaña a batalla?
Clase de 3ºA ESO

Ao longo da vida docente son moitos os
cursos e programas de formación nos que participa o
profesorado. Non obstante, é innegable que a docencia
é algo que se aprende facendo, experimentando e
copiando outras maneiras de ensinar. Talvez resida
aquí o punto máis forte do curso de formación de Ob­
serva_Acción, xa que o coñecemento non se adquire
só mediante cursos teóricos, senón a partir da
observación directa entre compañeiros/as. No ano
académico 2023/ 2024 tiven a sorte de poder formar
parte deste proxecto organizado pola Xunta de Galicia
e no que participaron máis de 36 centros do país, entre
eles, o CPI Cova Terreña. No meu caso, este programa
foi especialmente gratificante e enriquecedor, xa que
ao tratarse da miña primeira experiencia no ensino
secundario serviume para adquirir referentes e novas
ideas para implantar nas aulas.

A formulación da que parte este proxecto
educativo é simple: crear as condicións para que o
persoal docente poida visitar as clases dos seus/súas
iguais co obxectivo de mellorar as súas propias. Para
facilitalo, as observacións fanse en parellas ou en
pequenos grupos de tres persoas e, ademais, todo o
mundo recibe unha pequena formación con pautas
para prestar atención e comunicar as impresións

obtidas. Existen dous tipos de visitas: a primeira é
holística, é dicir, unha contemplación das dinámicas
globais da clase, mentres que a segunda ten un
carácter focalizado. No noso caso, esta centrouse en
estudar en que lingua se realizaban as interaccións da
clase. Co obxectivo de crear un vínculo máis forte e
un clima máis distendido entre as persoas que
participan, realízase unha quedada informal previa á
observación na que cada docente comparte como se
sente ou que cousas lle preocupan e, unha vez
realizado o encontro, outra para comentar a
experiencia. Tal e como se nos explicou na formación,
o feito de ter outra persoa dentro da aula aínda é
novidade no noso sistema educativo, pero bastante
común noutros lugares do planeta e, previsiblemente,
algo que será cada vez máis frecuente no futuro.

Observa_Acción encaixa moi ben coa liña de
innovación e dinamización educativa que está a seguir
o Cova Terreña na actualidade. Ao tratarse dun
programa no que teñen cabida profesionais de todos
os niveis educativos, reforza a idea de unión inherente
a un CPI. Aínda que as miñas observacións ocorreron
con outra persoa de secundaria, en concreto coa
profesora de Matemáticas, aqueles/as compañeiros
que asistiron a clases doutras etapas educativas

aseguraron que saíron con novas perspectivas e
metodoloxías para aplicar nas súas propias materias.
Talvez foi este espírito de colaboración e aprendizaxe
o que fixo que o noso centro conseguise pasar a un
segundo nivel. Neste, as observacións ocorreron xunto
a outros centros de Galicia: o Arquitecto Palacios de
Nigrán e o Alcalde Xosé Pichel de Coristanco. Os
intercambios trouxeron valiosas colaboracións:
difusión de novos proxectos educativos, estudos
lingüísticos sobre o uso do galego en cada CPI ou
formacións conxuntas en prácticas restaurativas e
mediacións para a resolución de conflitos.

Creo que Observa_Acción foi unha
experiencia moi positiva e gratificante para todas as
persoas que participaron nel. A parte que menos
destacaría foi a dalgunhas formacións teóricas
realizadas por Webex que se fixeron cando o curso
xa estaba en marcha, polo que resultaban algo
repetitivas se se comparan co sentimento de
innovación que achegaban outras partes do programa.
Aínda así, penso que foi unha práctica completa e,
sobre todo, algo que chegou para quedarse, pois unha
vez que se abren as portas das clases custa moito
volver pechalas.//

Aprender observándonos entre docentes.

A experiencia de Observa_Acción

O alumnado achega a súa opinión sobre estas dúas formas de aprendizaxe

Despois, o alumnado e profe­
sorado dirixiuse ás terrazas ex­
teriores. Este lugar tiña unhas
preciosas vistas, xa fose cara
ao mar, ou incluso cara á Torre
de Hércules. Consistía nunha
pasarela que a medida que se
pasaba por ela podíanse ver as
especies alí expostas. Estaba
dividido en tres partes: o
Xardín Botánico, onde estaban
expostas plantas do litoral ga­
lego; o Paraíso Marino, que re­
cibía auga directamente do
mar, e alí estaban tres machos
de foca vitulina, tamén chama­
da foca común, ou foca de por­
to; e a última parte era o Pisci­
narium, onde se divisaban oito
femias da mesma especie de
foca cás anteriores. Á parte
destas tres partes, nas terrazas
exteriores estaba exposta a án­
cora do buque petroleiro Mar
Exeo, que encallara fronte á
Torre de Hércules anos atrás.
Tamén se podían ver pequenos
tanques, onde había algunhas
especies de escaso tamaño.
Logo, visitaron a “Sala Hum­
boldt” que actualmente presen­
ta a exposición “sexo azul”. A
exposición está formada por 20
módulos sobre a reprodución
sexual dos seres vivos que vi­
ven na auga, pezas de museo,
modelos, pantallas táctiles, xo­
gos, aparatos interactivos e
ilustracións.
Nos dez acuarios que contén a
exposición poden verse ani­
mais que migran durante a
época de reprodución, coidan
as súas crías, constrúen niños,
executan complicadas danzas
nupciais, intercambian os roles
feminino e masculino ou em­
pregan substancias químicas
para atraer a súa parella.
Tamén, un pez capaz de cam­
biar de sexo ata vinte veces ao
día; e unha especie de tiburón
cuxas femias, en determinadas
circunstancias, son capaces de
reproducirse sen a intervención
dos machos.
A última sala que se visitou no
acuario foi a “Sala Maremag­
num”, que é o núcleo educati­
vo do museo. Na entrada des­
ta sala, que era un lugar moi

grande e aberto, había varias
pantallas interactivas que ex­
plicaban datos curiosos sobre
as diferentes especies mariñas

expostas naquela sala. Outras
estancias un pouco máis pe­
chadas, en que estaban expos­

tas algunhas medusas, caba­
liños de mar, e outras especies
que se atopaban en salas máis

escuras xa que son fotosensi­
bles.
Ao rematar a visita no acuario,
o alumnado e profesorado di­

rixíronse camiñando ata o Do­
mus, que foi o primeiro museo
interactivo do mundo dedica­

do integramente ao ser huma­
no. Dispón de mais de 150 mó­
dulos interactivos: unha expo­

sición sobre a nutrición e os
Obxectivos de Desenvolve­
mento Sostible (ODS) da
ONU, “xogo de neuronas”

onde se exploran a anatomía e
o funcionamento do cerebro,
exposición dedicada á xenéti­
ca, un enfoque diferente da
evolución da familia humana.
Nada máis entrar no lugar,
había unha zona pechada ex­
clusivamente para observar un
parto, amosando o momento
do comezo da vida. A conti­
nuación había dúas máquinas
interactivas formadas princi­
palmente por botóns, que
servían para calcular a altura
do salto dunha persoa, e a ou­
tra para calcular a flexibilida­
de. Máis adiante, había algun­
ha pequena parede dedicada a
adiviñanzas, das que se podía
coñecer a resposta levantando
pequenas tapadeiras, e había
algunha que ao ver a solución
podía incluso producir sons.
Ao lado, podíase ver outra má­
quina interactiva baseada nun­
ha báscula, e cando unha per­
soa se subía enriba a máquina

calculaba canta auga tiña ese
corpo, amosando esa cantida­
de mediante auga dentro dun
tubo. O resto das exposicións
que o alumnado viu era tamén
interactiva, que neste caso tra­
taban dunhas pequenas “en­
quisas” en que había que ave­
riguar de que elemento era o
olor que había no lugar. Para
rematar con este piso do mu­
seo interactuaron con tres ex­
posicións variadas: unha trata­
ba de conseguir que tocase al­
gunha canción cun piano; ou­
tra debía conseguir debuxar un
debuxo concreto coa axuda
doutra persoa que o describe, e
no último participaban un mí­
nimo de dúas persoas, que
tiñan que lerse a mente mutua­
mente.
No seguinte e último piso des­
te museo, a maioría de exposi­
cións eran pequenos cuestio­
narios que facían pequenas
preguntas, e ao levantar tapa­
deiras podían ler a resposta.
Con todo, neste piso había
tamén outros pequenos xogos
como por exemplo un que
podía calcular a velocidade
dunha pelota de fútbol cando
alguén lle daba unha patada, ou
outro en que había que lanzar
pelotas pequenas para que pa­
sen por uns buracos que esta­
ban bastante distanciados. A
última exposición que visita­
ron foi unha que desafiaba a
velocidade de reacción, xa que
estaba formada a base duns
botóns, que se iluminaban pa­
ra que unha persoa o tocase o
máis rápido posible nun tempo
concreto.
Todos os anos, o CPI de Cova
Terreña realiza visitas didácti­
cas aos diversos espazos mu­
seísticos galegos, como os que
protagonizan esta reportaxe, xa
que serven para completar a
formación que o alumnado re­
cibe nas aulas. Asemade, pro­
porciónalle tamén ao profeso­
rado ideas e contidos adapta­
dos á disciplina que imparte,
complementando deste xeito as
materias de ciencias e humani­
dades, sempre en favor do
alumnado e da súa formación.

Lola: Sí cambian de aula para
cada asignatura.
Lucía R.: Es el alumnado el
que se desplaza de aula en au­
la para cada materia y no el
profesorado.
Lucía A.: Por eso llevan siem­
pre consigo su mochila, tam­
bién al recreo.
Lucía S.: Sí, los horarios son
muy diferentes y había una
clase libre.
Adriana: Sí, había clases libres.
Xiana: Hay una clase de tiem­
po libre donde les dejan hacer
deberes o lo que quieran.
Lola: Esa clase libre se llama­
ba “permanence”.
Lucía A.: Y su horario escolar
varía según la semana y el día.
Aitana: Sí, los horarios cambian
dependiendo de la semana.
Lucas: Cuando estuvieron
aquí, noté que necesitan mejo­
rar su nivel de inglés, que es
una lengua internacional y me
pareció que su forma de estar
en clase aquí era más “pasota”.
Xiana: Sí, por lo que vimos,
saben muy poco inglés o no
les gusta mucho. Y me pare­
ció fácil entender a los profe­
sores, aunque hablaban ¡en
francés!
Lola: Solo hay un “toilette”
para todo el colegio y está
afuera, en el patio.
Xiana: Cuando cogen los bu­
ses después de clase, llevan
unos chalecos fosforito para
identificarlos.

¿Y qué diferencias habéis
notado en los hogares fran­
ceses?
Aitor: Tenías que acostum­
brarte a la comida de allí y las
comidas se hacían en horas
diferentes.
Lucía S.: Comen muy tem­
prano.
David: Y cenan temprano.
Xiana: Ellos comen sobre las
12:00 y cenan a las 20:00.
Antes del postre, toman dife­
rentes tipos de queso.
Alejandra: En Francia comen
mucho queso.
Lucía A.: Sí, sus horario de
las comidas son muy distin­
tos. En mi casa desayunaban

a las 07:30, comían a las
12:00 y cenaban a las 08:30.
Leyre: Cocinan con mante­
quilla.
Xiana: Se van a dormir a las
22:00 o 22:30, cosa que en
España es muy pronto.
Lucía A.: Generalmente se le­
vantan muy pronto: a las
07:00 pero a las 06:30 cuan­
do había colegio, y se acues­
tan también muy pronto: a las
22:30 o a las 21:30 si había
colegio.
Lucía A.: La ducha y el ino­
doro están en salas diferentes.
Aitana: Sí, es así.
Leyre: El cuarto de baño está
separado.
Lucía S.: Hay un baño para el
inodoro y un baño para du­
charse.

¿Y qué habéis visto que fue­
se igual que en Baiona?
Xiana: Hay un cementerio al
lado del colegio como en
Baiona. El puerto de Pornic
es muy parecido al de Baio­
na, con un montón de barcos,
banderas, tiendas, restauran­
tes y heladerías. También hay
un castillo importante como
en Baiona. Suelen comer lo
mismo que nosotros, con al­
gunas excepciones.
Johan: Había campo de fút­

bol, como aquí, y muchos
barcos en el puerto. Predomi­
na la hostelería.

¿Alguna anécdota que nos
podáis contar?
Aitor: ¡Todo el mundo se sa­
ludaba!
Lucía A.: Es verdad, saluda­
ban a todo el mundo, pese a
no conocerse. Y siempre di­
cen “gracias”.
Aitana: Pero en vez de salu­
dar dando un abrazo, saludan
dando dos besos, a cualquier
persona.
Xiana: Son muy educados
entre ellos y la mayoría de la

gente se viste muy bien: con
estilo propio. Las casa de
Pornic son más coloridas que
las de Baiona.
Aitor: Yo iba en bicicleta a
todos lados.
Lucía A.: Allí, por la tarde,
quedaban a las 14:00, mien­
tras que en España es a las
16:00.
Aitor: Fuimos al campo de
fútbol e hicimos un España vs
Francia.

Clase de 2ºA / Baiona

Durante a primeira e a segun­
da avaliación, os alumnos e
alumnas de 2º ESO tivemos
dúas charlas sobre o consumo
indebido do alcohol e das be­
bidas enerxéticas, que tamén
poden afectar á nosa saúde se
non se toman en certa medida.
Alí faláronnos sobre os efectos
que produce o uso destas bebi­
das nos menores e a publicida­
de subliminal que recibimos, é
dicir, mensaxes ocultas das que
non nos damos conta. O pro­
grama chámase “Apuntámo­
nos a non beber” e vai polos
colexios informando sobre a
prevención das adicións. As
charlas conclúen cun traballo
no que facemos unha contra­
campaña sobre as bebidas al­
cohólicas e enerxéticas.
O uso excesivo destas bebidas
pode provocar a morte e disca­
pacidade a unha idade relativa­
mente temperá. Hai estudos
que indican que entre as per­

soas de 20 a 39 anos, aproxi­
madamente o 13,5% das mor­
tes totais son debidas ao al­
cohol. Tamén existe unha rela­
ción causal entre o uso nocivo
desta substancia e unha serie
de trastornos mentais e de con­
duta, como enfermidades e le­
sións non transmisibles (máis
de 200).
Alén diso, debemos ter en con­
ta que cada ano se producen 3
millóns de mortes no mundo
debido ao consumo excesivo
de bebidas alcohólicas, o que

representa arredor dun 5% das
defuncións. Máis alá das con­
secuencias para a saúde, o con­
sumo nocivo de alcohol supón
importantes perdas sociais e
económicas para os individuos
e a sociedade en xeral.
Pola súa parte, as bebidas
enerxéticas teñen unha gran
porcentaxe de azucre e cafeína
que nos fan dano e poden pro­
vocar malestar como vómitos
ou mareos e, en casos extre­
mos, até ataques ao corazón
que poden conducir a morte.

As persoas responsables do
Programa “Apuntámonos a
non beber” explicaron e ensi­
naron varias campañas do
coñecido como contrapublici­
dade. Trátase de difundir as
críticas cara a unha marca, a
súa actuación comercial e a
forma na que aproveita para
promocionar o alcohol nos
seus produtos. Por exemplo,
ensináronnos fotos de alimen­
tos ou cousas do día a día co­
mo lentes de sol onde incluían
publicidade de tabaco.
No marco do Programa, parti­
cipamos nun concurso no que
nós presentamos a nosa propia
contracampaña para concien­
ciar sobre o consumo de al­
cohol e de bebidas enerxéticas.
Só se admite un traballo por
aula e a proposta gañadora
gaña unha visita ao parque
acuático de Cerceda. Para fi­
nalizar o Programa, os nosos
pais tamén reciben informa­
ción relacionada con este te­
ma.//

Isto non é medrar

Ideamos a nosa
contracampaña

Redacción / Baiona

O programa “Apuntámonos a
non beber” inclúe a creación
dunha contracampaña de pu­
blicidade para concienciar so­
bre o consumo indebido de
substancias aditivas.
Co obxectivo de levar a cabo
este proxecto, o primeiro que
fixemos foi unha nube de ideas
con todos os slogans de pro­
dutos famosos que se nos
ocorrían e, a seguir, pensamos
a forma na que podiamos mo­
dificalos para que a mensaxe
sensibilizase sobre os perigos
do seu consumo.
Unha vez tomamos nota de to­
das as propostas, dividimos a
clase en varios grupos para que
cada un puidese darlle forma
ás ideas presentadas. A maior
parte decidiu centrar o seu tra­
ballo nas bebidas enerxéticas,
pois estas, malia que supoñen
un elevado risco para saúde,
pasan inadvertidas porque
están moi normalizadas na so­
ciedade.
A partir do deseño dunha
coñecida marca cuxo emblema
é unha estrela, naceron ideas
como “Ataque star”, en refe­
rencia a un infarto provocado
polo exceso de cafeína e azu­
cre, ou “Drug star”, co lema
“More dangerous, more harm­
ful, more deadly”. Algo seme­
llante ocorreu con outra pro­
posta, que baixo o título
“Monstro” mostraba un reci­
piente con líquido verde espa­
llado nun camposanto. Un dos
grupos decidiu facer unha pro­
posta que non se baseaba en
ningunha marca concreta pero
que continuaba coa mesma liña
de pensamento: nunha lata es­
taba escrito “non beber” e "pe­
rigo". Por último, houbo tres
persoas que se animaron a
centrar a campaña en marcas
alcohólicas e deseñaron un co­
che co lema “estrélate en Gali­
cia”, facendo referencia a un­
ha coñecida cervexa.//

3º ESO / Baiona

O primeiro paso para fabricar
un obxecto é detectar unha ne­
cesidade ou mellora, xa sexa
práctica ou decorativa. Para
acadar este obxectivo é nece­
sario buscar ideas e obxectos
imprescindibles que poidan ser
útiles para a vida cotiá. Póden­
se anotar en papel ou nun dis­
positivo para avaliar os bene­
ficios que pode achegar cada
un.
O segundo paso, é elixir unha
das ideas expostas para facer
un bosquexo ou varios nunha
folla de papel ou nun progama
informático, para realizar dis­
tintos modelos sobre o ob­
xecto. Tras seleccionar o que
mellor se adapta ás perspecti­
vas propostas, débese levar a
cabo pegando o bosquexo nun­
ha páxina de deseño dixital. Un
bo programa informático pode
ser Onshape, un sistema de
software de deseño que atopa­
remos facilmente en internet.

O terceiro paso trata sobre o
deseño detallado. Neste apar­
tado necesitaremos os deseños
conceptuais anteriores para
elixir o máis eficaz. É funda­
mental perfeccionar o obxecto
e escoller os elementos esen­
ciais para a súa fabricación.
Por exemplo, se estivésemos a
facer un coche, deberiamos
pensar en detalles do deseño
das rodas, da marca dos freos
ou até da cor exterior.
Co deseño definitivo xa feito,
comezaremos o cuarto paso: a
fabricación do obxecto. Exis­
ten moitos métodos de fabrica­
ción como pode ser a indus­
trial, a artesanal, etc. Nós
ímonos centrar no método da
impresora 3D, pero tamén po­
deriamos usar calquera outro.
Para poder facelo, temos que
trasladar o deseño a un forma­
to concreto. O formato no que
debemos ter o deseño
denomínase Gcode, e para pa­
salo a este usaremos o pro­
grama Ultimaker Cura, creado

Aprendendo a fabricar un obxecto na
impresora 3D

para o deseño en impresoras
3D na que podemos modificar
os parámetros da impresión e
transformalos a Gcode. Exis­
ten outros programas para fa­
celo, pero este será o que nós
usemos. No caso de que em­
preguemos este, tamén pode­
mos abrir o noso deseño en
formato STL.
Unha vez dentro de Ultimaker
Cura, podemos descargar o
mesmo deseño, pero no for­
mato obxectivo que estamos a
buscar: Gcode. Para isto, de­
bemos premer no botón “slice”
(en inglés), ou ben “imprimir”
(en galego / castelán). Final­
mente, procedemos a gardar o
ficheiro nunha tarxeta SD, em­
pregando un adaptador e in­
serímolo na impresora.
O último paso antes de execu­
tar a fabricación é configurar a
impresora, facendo procesos
como nivelar a base, colocar o
filamento no bico, etc. Unha
vez rematada a fabricación do
produto, debemos comprobar
se tivo algún tipo de erro im­
portante. Se é así, decidiremos
cal é o problema e trataremos
de arranxalo para volver co­
mezar a fabricación. En base
ao noso exemplo, poderíase
facer máis grande a base para
que fose máis estable, cambiar
o deseño para que o móbil se
vexa máis e teña máis visión á
hora de usalo, valorando a par­
te frontal da estrutura, para ob­
ter o obxecto que realmente
desexamos e que estea ben
adaptado ás nosas necesidades.
Cando logremos que o produ­
to final non teña ningún tipo de
erro de fabricación, analizare­
mos os fallos que poida ter no
futuro, relacionados coa fun­
ción para a que está pensado o
obxecto.
No caso de que teña este tipo
de erros, retomaremos o de­
seño no programa para poder
facer os cambios que este ne­
cesite. Unha vez fagamos isto,
podemos trasladalo de novo á
impresora. Isto podémolo fa­
cer as veces necesarias ata ob­
ter o obxecto que realmente
desexamos.//

Doutra banda, cando dúas ou
máis ondas se atopan no mes­
mo punto, prodúcese un fenó­
meno chamado interferencia.
A interferencia pode ser cons­
trutiva, cando as ondas se su­
man e aumentan a súa ampli­
tude, ou destrutiva, cando as
ondas se restan e se anulan.
Existen diferentes fórmulas
que se utilizan para predicir o
comportamento das ondas, co­
mo a súa altura, a súa lonxitu­
de de onda e a súa velocidade
de propagación. Estas fórmulas
teñen en conta variables como
a profundidade da auga, a ve­
locidade do vento e o período
das ondas.
As correntes mariñas son mo­
vementos das augas oceánicas
coma enormes remuíños e con
movementos circulares duran­
te miles de quilómetros. Fór­
manse debido ás diferenzas de
densidade, temperatura e sali­
nidade facendo que a corrente
pareza un gran río no océano.
As correntes oceánicas máis
coñecidas son as de circulación
superficial, que alcanzan unha
profundidade media de 100m,
por debaixo da cal están as co­
rrentes subsuperficiais , a me­
nudo moi veloces, pero con
percorridos distintos. Son ori­
xinadas por diferentes motivos:
rotación da Terra, a calor do
Sol, o vento…
O funcionamento, ven deter­
minado en gran parte porque o
Sol quenta a atmosfera de xei­
to diferente en función da lati­
tude e as conseguintes diferen­
zas de temperatura da masa de
aire xeran os ventos.
Nos trópicos fórmanse uns
ventos constantes, que sopran
cara o Ecuador, onde, ao inci­
dir os raios solares máis direc­
tamente, quentan máis a at­
mosfera, creándose unha zona
de calmas ecuatoriais; o aire
por encima do mar quéntanse,
expándese e ascende en altura.
Esta expansión crea unha zona
de baixas presións.
O aire tende a ir dende as zo­
nas de alta presión cara ás de
baixa presión, xerándose os
ventos.

O mar catívanos coa súa in­
mensidade, a súa beleza e o seu
poder. E un dos seus aspectos
máis evocadores é, sen dúbida,

o seu aroma característico.
Ese cheiro fresco, salgado e ás
veces lixeiramente doce que
nos transporta á praia, as ondas
rompendo na beira e a brisa

mariña acariñando o noso ros­
tro.
Pero, de que está feito real­
mente ese aroma tan par­
ticular?
A resposta, como cabería espe­
rar, non é simple.

O cheiro do mar é unha com­
plexa mestura de compostos
químicos procedentes de
diversas fontes:

1. O fitoplancto: pequenos or­
ganismos vexetais que viven
na superficie do océano e son
a base da cadea alimentaria
mariña. Cando o fitoplancto

morre ou é consumido por ou­
tros organismos, libera unha
substancia chamada dimetil­
sulfoniopropionato (DMSP).
As bacterias mariñas descom­
poñen o DMSP en sulfuro de
dimetilo (DMS), un gas cun

cheiro característico a mar que
se libera á atmosfera e é trans­
portado polo vento ata a costa
e ata nós.

2. As algas: as algas, como as
marróns, liberan compostos
chamados dictiopterenos que
actúan como feromonas para
atraer os espermatozoides du­

rante a reprodución. Estes
compostos tamén contribúen
ao aroma do mar.
3. O sal mariño: o cloruro de
sodio, ou sal común, é o com­
poñente principal da auga de
mar e, aínda que non ten chei­

ro en por si, asóciase co aroma
fresco e mariño.
4. Outros compostos: ademais
dos mencionados anterior­

mente, outros compostos como
o xeosmín, producido por bac­
terias no chan, e o ozono xera­
do pola interacción da luz so­
lar coa atmosfera, tamén poden
contribuír ao aroma do mar,
especialmente despois dunha
tormenta. A intensidade do
cheiro do mar varía segundo
diversos factores, como a can­
tidade de fitoplancto presente,
a actividade das bacterias, a
forza do vento e a temperatura
da auga. En xeral, o cheiro é
máis forte en áreas con alta
concentración de fitoplancto e
en días cálidos e solleiros.
O aroma do mar non só é
agradable para o noso olfacto,
senón que tamén ten impor­
tancia ecolóxica.
Demostrouse que o DMS libe­
rado polo fitoplancto xoga un
papel crucial na regulación do
clima, actuando como núcleos
de condensación para a forma­
ción de nubes.
Non cabe dúbida de que a quí­
mica do mar está chea de se­
gredos e de procesos que des­
coñecemos todavía.

1º ESO / Baiona

Susana Fernández Lorenzo é
unha das persoas responsables
de manter nas mellores
condicións de hixiene todas as
dependencias e os aparellos do
C.P.I. de Cova Terreña, no
Concello de Baiona. O alum­
nado identifícaa como unha fi­
gura sempre presente, a diario,
na organizada vida deste colec­
tivo social.
Consideras que é difícil ou
fácil realizar este traballo
que fas ti?
Hai cousas fáciles e cousas moi
boas, como son as vacacións
de verán, por exemplo, pero
tamén hai, por suposto, outras
cousas malas, como son as di­
ficultades de limpar os baños,
concretamente.
Como podería o alumnado
de Cova Terreña facilitarvos
a tarefa?
Axudaríanos moitísimo que
mantivesen minimamente os
seus aseos limpos, que tivesen
máis coidado, que non pinta­
sen as mesas e recollesen un
pouco as aulas.
Entón, poderíase dicir que
che estamos dando moito
traballo?
Non, moito traballo tampouco
é que nos deades, porque en
xeral sodes, case todas e todos,
boa xente, aínda que tamén é
certo que ocorren algunhas
cousas, ás veces, que non vou
contar aquí (risas).
Lémbraste se hai algunha
aula neste centro que sexa
especialmente sucia ou de­
sordenada?
Si: eu diría que as aulas de 1º e
de 2º cursos de educación pri­
maria. Como se trata de nenos
e nenas de curta idade, utilizan
as famosas "plastilinas", que

son moi difíciles de retirar das
mesas e do chan.
Cal é o teu horario laboral?
O meu cadro horario é o se­
guinte. Mirade: son cinco días
laborais por semana, é dicir, os
días de clase; os luns, traballo
desde as 14:00 h. ata as 19:45
h., mentres que de martes a

venres fágoo de 13:00 h. a
18:00 h.
Cantas persoas vos ocupades
de manter a limpeza neste
centro escolar?
Agora mesmo soamente es­
tamos dúas persoas para todo
este edificio, porque unha ter­
ceira está temporalmente de
baixa. Cumprimos as dúas as
mesmas quendas e repartímo­
nos o traballo por zonas para
organizarnos con maior efi­
ciencia.
Cal é o apartado que máis
che gusta entre todo o que
fas?
Como xa dixen antes, o mellor
é o tempo de vacacións, por­
que nunca tiven tantas na miña
vida, e tamén me gusta falar
coa xente nova, pois no meu
antigo emprego tiña que traba­
llar eu soa.
Traballaches algunha vez
noutros colexios ou institu­
tos?
Non, nunca me coincidiu. Le­
vo tan só tres anos empregada

neste sector; antes, eu traballa­
ba noutra empresa moi dife­
rente da de agora, no Concello
de Nigrán, no polígono de
Porto do Molle.
Pensando nas especiais
circunstancias que se viviron
naquela época, supoñemos
que para ti resultou moito
máis duro facer este traballo
durante o longo período da
famosa pandemia do
coronavirus?
Por aqueles meses tan difíciles,
eu aínda non tiña este posto,
pero sei ben que, certamente,
debeu de ser moi difícil, por­
que había ordes obsesivas de
desinfectalo todo por
completo.
Gustaríache cambiar e ter
outro emprego diferente?
Nestes momentos, pódoche
dicir que non, porque isto non
me supón nin preocupacións
nin estrés; antes traballaba
nunha oficina e éravos todo
bastante máis complicado,
mesmo tiña que facer algunhas
das tarefas na miña propia ca­
sa.
Cando chegaches por pri­
meira vez a este centro, que
pensaches?
Sempre notei que está ben, que
de verdade se xestionan ben as
cousas; ademais, aquí está moi
contenta tamén a miña filla, e
este detalle, loxicamente, é un
factor moi importante para
min, como nai que son. Por
outro lado, eu lévome de ma­
rabilla coas profesoras e profe­
sores, e con todo o alumnado
en xeral.
Moitísimas grazas, Susana,
por atendernos. Aquí rema­
tamos a nosa entrevista. Moi
amable.
Nada. Encantada de axudar­
vos. Grazas a vós.//

A orde e a limpeza son fundamentais
para o bo funcionamento dun centro de
ensinanza

3º ESO / Baiona

Belén Pérez é veciña de Tomi­
ño e leva 5 anos dedicándose
ao transporte escolar e vainos
contar a súa experiencia.
­Cantos anos levas traba­
llando de chófer de autobús?
­Pois a verdade é que moi
pouco, comparada cos meus
compañeiros; eu agora fago
cinco anos en outubro e
sempre tiven ganas, pero por
motivos laborais funo
deixando e saquei o carné hai
cinco anos.
­Gústache o teu oficio ou
preferirías traballar doutra
cousa?
­Desde que tiña a vosa idade
cando ía a escola, as nenas da
miña idade levaban a carpeta
forrada con Bon Jovi. Eu leva­
ba pegatinas de autobuses e ca­
mións para forralas. Mais
tardei un pouco porque tiña un
bo traballo e non quería saír da
rutina. O que me salvou foi que
o meu xefe xubilouse e decidín
sacar o carné de autobús.
­Traballaches nalgún outro
oficio antes de comezar como
condutora de autobús?
­Si, tiven varios; eu traballei
dezasete anos de dependenta e
encargada nunha tenda de
roupa. Despois, estiven nunha
fábrica de coches, poñendo
pezas, pero faltábame algo e
dixen: vou tentar sacar o carné
de bus, pensando que coa miña
idade e sendo muller (xa que
aínda hai moito machis­mo),
non ía ter sorte, pero aprobei
un sete de outubro e 15 días
despois comecei a traballar.
­Pensas que o traballo está
ben pagado tendo en conta as
condicións?
­Non está ben pagado, xa que
é moito tempo traballando. Eu
traballo desde as 6 da mañá,
indo de colexio en colexio,

contando tamén excursións.
Ademais, sófrese o risco de ter
ulgún accidente e mancar a
alguén que estea dentro do
autobús.
­Cantas horas dura a túa
xornada laboral?
­Por contrato dura 8 horas,
pero hai veces que soamente
fago 6 horas e, a veces, fago
15. Ata 15 horas é legal
mentres se teña un descanso de
entremedias.
­Cantas vacacións tes?
­Normalmente debería ser un
mes, pero depende un pouco se
cadran en verán ou inverno. As
vacacións de Nadal nos centros
escolares son aproveitadas para
darnos uns poucos días de
descanso. Adoita ser un mes.
­Como repartes o teu tempo
entre o traballo e a túa vida
persoal?
­Pois eu trato de aproveitar os
ocos que teño. Vou a catro
colexios pola mañá, e cando
acabo adoito ir á miña casa e
fago as miñas cousas. Logo
como moi cedo, porque teño
que comezar cos coles outra
vez, vou a cinco colexios pola
tarde, e hoxe, un exemplo, teño
unha excursión ata as nove da
noite. Para aproveitar o tempo
adoito levar unhas zapatillas e
un libro, se vai bo día, camiño,
e se está malo, leo.//

"As nenas da miña idade
levaban a carpeta forrada
con Bon Jovi. Eu levaba
autobuses e camións"

SUSANA FERNÁNDEZ LORENZO Servizo de limpezaBELÉN PÉREZ ALBORÉS / Condutora de
transporte escolar

Alumnado 2º ESO A, B e 1º
ESO A / Baiona

Noelia e Víctor, Víctor e Noe­
lia, dúas pezas clave no funcio­
namento diario do CPI de Co­
va Terreña. Calquera cousa que
precises eles van facer o impo­
sible por conseguircha. Non
podemos estar sen eles e gra­
zas a esta entrevista coñeceré­
molos aínda mellor.

Como era o centro cando
chegaches?
Pois había moito que facer.
Agora está moito mellor.
Víctor, que é o que máis che
gusta do teu traballo?
En realidade gústame todo.
Creo que teño un traballo que
me fai feliz. Pero se teño que
dicir unha cousa que me gusta
moito é preparar o salón de ac­
tos para as obras de teatro.
E como tes tanta enerxía de
boa mañá?
Ben, teño enerxía as vinte e ca­
tro horas do día porque, á mar­
xe de que eu son moi activo,
tomo o de traba­
llar coma un

.
E ti, Noe, cando
empezaches a
traballar aquí?
Eu fíxenme fun­
cionaria de edu­
cación no ano 2005, pero ao
centro cheguei no 2006.
Como foi a túa primeira im­
presión ao chegar aquí?
Gustoume, porque viña dun
instituto con nenos maiores e o
traballo con nenos máis peque­
nos pareceume moi acolledor.
Víctor, para tí o mellor do
Cova Terreña que é?
O mellor deste centro, sen dú­
bida, son as persoas. A verda­
de é que me sinto moi cómodo
e gústame estar con todo o
mundo.
E que fas no teu tempo libre?

No meu tempo de lecer coido
do meu fillo e tamén da miña
nai, que xa ten uns aniños e
precisa algo de axuda.

Voltando a ti,
Noe, o teu tra­
ballo cambiou
cando tiveches
un fillo?
O único que foi
un pouco altera­
do foi o estrés, ás

veces. Digo que o traballo non
cambiou moito porque o meu
fillo está estudando aquí no co­
lexio e, se lle pasa calquera
cousa, podo estar preto del en­
seguida.
Tes algunha anéctoda diver­
tida para contar?
Fai moitos anos uns nenos pre­
guntaron se tiñamos caracois,
xa que pensaron que na con­
serxería había de todo. Outra
vez, unha nena saiu de clase e
preguntoume canto medía un­
ha escaleira.
E a ti, Víctor, cal foi o traba­

llo máis estraño que che en­
cargaron?
Tal vez no momento pareceu­
me raro algún encargo, pero
pensei que tería os seus moti­
vos e xa non me pareceu tan
estraño. O importante é axudar
en todo o posible.
Por certo, se precisas axuda
con algo a quen lla pides?
Pido axuda ao profesorado, sen
facer distincións, ou á directo­
ra. O importante é manter a
boa relación entre o profesora­
do, o alumnado máis eu.
Por úlimo, aos dous, se tivé­
sedes que dar un consello a
outro conserxe novo, que lle
diriades?
O consello máis importante e
fundamental para calquera
conserxe é que ten que estar
por devoción, implicación e
que se sinta feliz. Tamén é im­
portante que o traballo te encha
e que esteas contento, porque
disto último depende a túa ac­
titude no traballo. //

O centro aos pés de Noe e Víctor

4º A e B ESO/ Baiona

Tersi, de nome completo Tár­
sila, é coidadora de nenos
con dificultades no CPI do
Cova Terreña. Sempre a ve­
mos polos corredores, pero
non sempre temos moi claro
cal é o seu cometido ou como
chegou ata aquí.
Que é unha coidadora?
A profesión de coidadora ten
como función principal
apoiar e axudar ao alumnado
con necesidades especiais ou
específicas, como manter a
súa hixiene, axudar coa súa
alimentación e colaborar cos
titores ou docentes responsa­
bles dos nenos.
Por que decidiches adicar­
te a este traballo?
Fixen un curso para nenos
con dependencia e un curso
de atención sociosanitaria.
E canto tempo levas traba­
llando neste centro?
No Cova Terreña levo cinco
anos, antes fixen varias subs­
titucións e traballei nun cen­
tro de réxime especial.
Cal é o perfil dos nenos cos
que traballas?
Autismo, parálise cerebral,
etc. Hai alumnado con máis
dificultades que outro.
Cres que sería posible che­
gar a ter coidadoras en to­
dos os centros escolares?

É imprescindible. Cando non
a hai a vida dos nenos con
necesidades especiais é moi
difícil. Na inclusión dos ne­
nos, o máis importante é tra­
talos como se trata ao resto,
tendo en conta as súas condi­
cións; así non se sinten dife­
rentes e forman parte da so­
ciedade.
Axudas aos nenos e nenas
no aspecto social e emocio­
nal?
Claro, trato de inculcar valo­
res coma o respecto e, como
traballo con alumnado moi
diverso, principalmente con
alumnos TEA ( con trastor­
nos do espectro autista), axu­
do na súa inclusión social e
nas necesidades que teñan.
En xeral como é a túa ex­
periencia trabllando con
alumnado con dificultades?
Os comezos foron duros,
lembro que tiña un alumno
con autismo e para min era
unha situación difícil. Ao fi­
nal eu sempre lles collo moi­
to cariño, precisan máis
afecto que man dura e eu
quedo contenta cando fan as
cousas por si mesmos.
Por último, se tiveras que
definir o teu traballo nun­
ha soa palabra, cal sería?
É difícil, pero se tivera que
escoller posiblemente sería
observación. //

Alma de coidadora

NOELIA E VÍCTOR / Conserxes do CPI de Cova TerreñaTERSI / Coidadora no centro

